
中心暑期
活動相片

頭

PIE&  TART班 託管︰參觀美荷樓 託管︰早操�畫班✍

📍
樂
富

託管︰美食制作🍰 託管︰電影🎬 託管︰結業禮🎓

迪士尼水墨畫班 黏土班🍔 黏土班🍟

教
會
消
息

1/10 主日崇拜為住棚節敬拜讚美聚會。
當日崇拜後有住棚節活動︰彼此分享——生果。
歡迎小組及個別肢體認獻生果，表格已張貼在教會消息板上。
為讓弟兄姊妹更立體地守住棚節，9月尾教會場地將有特別佈置，
敬請留意。
2023年7月財務月報表，已於上週電郵給各會友，如有未收到之會友，
請與行政主任聯絡。
22/10 主日崇拜將有特別安排︰
  A)主日崇拜 11:00-12:00 舉行
  B)教會一萬步活動
    路 線：
    樂富🚗->黃泥涌峽道🚶->港島布力徑🚶->灣仔峽道🚶->樂富🚗   
    集合時間︰下午1:30(逾時不候)
    集合地點︰樂富港鐵渣打銀行
    回程時間︰下午4:30(灣仔峽道)
    來回車費︰$35
    名 額︰65人(以付費作實，滿額後報名為後備名額)
    截止報名︰9/ 10 報名表已張貼教會消息版。
有支持者送贈「慈善迷你月餅」予教會及中心，弟兄姊妹可於17/9崇拜
後到接待處領取，每人一盒，送完即止。

有關15/10「保健養生講座」消息︰
因李南醫師意外跌倒，健康講座取消，敬請留意！

黃美碧於30/9-2/10往台山短宣；伍順江、陸翠流將於15-22/10往印尼
短宣，請代禱。
吳惠儀腳腫，做檢查後發現腎出現問題，現會再抽組織化驗，求神保
守、醫治及安慰。
胡笑琼突然右耳失聰針藥治療無效，請繼續為她禱告，求神醫治。
為黃少清因暈倒而入院觀察及進行身體檢查，請代禱。

梁
天
詠

喺啱啱過去咗四個星期既幸福小組入面，我成功邀請咗我一位朋友返
嚟參與小組活動。不過喺邀請嘅過程中一啲都唔容易，但感謝主讓我終於揾
到一位朋友接受我嘅邀請。我亦都好感恩，主有感動到佢，佢依家逢星期六
都有抽時間出席青年崇拜，相信佢都好樂在其中。

幸福小組嘅四個主題內容都好有趣，不過令我最深刻嘅一個主題就係
「萬世巨星」，因為當中嘅內容唔單止貼近我哋年青人嘅日常生活，導師
嘅演繹亦都十分之生動有趣，所以就令我特別投入。

梁
天
諾

感謝神畀咗呢次機會我哋，讓我哋可以邀請到一班朋友參加呢次幸福小
組。又感謝神賜一班嘅導師聰明智慧，讓佢哋可以順利咁樣安排好一連串活
動。最深刻係今次嘅幸福小組camping，因為呢一次camp好特別，第一次同小組
相處兩晚，又發生咗好多突發嘅事，令呢個camp充滿樂趣同埋回憶。係呢個
camp入面，除咗我同神嘅關係親密咗，我同組員嘅關係都親密咗，因為喺camp
入面我哋會共用客廳，喺屋企嘅習慣會喺camp入面展露曬出嚟。

今次嘅幸福小組同埋camp入面我學識咗好多嘢，認識到組員嘅新朋友，
又同組員仲有神嘅關係親密咗，呢一連串嘅活動都令我獲益良多！希望嚟緊
都可以繼續有呢啲活動，又希望可以帶多啲新朋友返嚟認識神！

卓
一
言

我十分榮幸能參加這個有趣的《幸福小組》。在這個
活動中，令我印象最深刻的就是可以食大餐和玩遊戲。在
遊戲過程中，我學到了當中的道理和樂趣。而我覺得好玩
的地方是可以拍氣球和與教會成員一起玩遊戲，特別是
玩完遊戲後輸了的人要跳舞。最後我十分期待下次的《幸
福小組》。

家 訊香 港 基 督 教
使 徒 信 心 會

二 零 二 三 年 九 月

幸福 連線中……



鄭
立
知

喺呢個暑假，我哋青年策劃咗一個幸福小組，俾大家去搵朋友返嚟接觸青
少年組，並且以一個較大眾化嘅主題同埋較少嘅宗教內容為主嘅活動。講起幸
福小組，我除咗今次係青年組組員之外，我自己亦都係幸福小組嘅種子。我今
次亦嘗試邀請咗一位朋友，開頭喺度諗緊「問唔問好呢？佢會唔會覺得我好耶L
架？」，內心呢一啲猶如魔鬼向我說話嘅掙扎，不停勸喻我唔使咁早就邀請朋
友返教會。

喺一次我同嗰位朋友嘅見面裏，佢咁啱遇上升學嘅問題，聖靈就喺我內心
提醒我，叫我把握機會為佢祝福祈禱，而且要邀請佢。冇諗到嘅係，佢即刻就
應承咗，幾乎每次嘅幸福小組佢都有出席。所以有陣時候，我哋唔好俾內心嘅
掙扎所征服，魔鬼就係咁樣常常叫我哋唔好聽從主基督所賜下的吩咐。而且魔

但我哋要知道嘅係，主耶穌吩咐信徒要到四方去傳福音，去領萬族歸向祂。所以我哋要更新內心，唔
好俾自己一向嘅軟弱所打倒，咁樣我哋先可以察驗祂的旨意。而且要將福音嘅事交給父上帝，唔需要過於
憂慮同擔心，我哋只管恆心禱告便可了。當我地立意要跟從祂的時候，便應該背起我們的十架來跟從祂。不
要聽從世俗的，免被世俗說服了我們的屬靈之心。

鬼撒旦會使我哋信心不穩同有好多猜疑，可能會覺得自己屬靈嘅經驗上、對聖經不熟讀等，從而想倚賴身
邊弟兄姊妹去傳福音，覺得呢啲嘢交返俾教會嘅長老就得啦。

葉
鳳
婷

感恩今次嘅《盛夏·探索幸福之旅》系列能順利完成，喺時間倉促嘅情
況下都能好好預備！特別想欣賞整個青少年隊工，大家都謹守職位，投入並
認真完成自己嘅部分（食物預備組、名牌設計組、場地佈置組），喺好好嘅
分工之下令呢件事可以順利進行！另外亦好欣賞各位青年精兵，非常主動邀
請新朋友，同埋有積極款待佢哋，令來賓真係有「幸福」嘅感覺！

求神繼續帶領青少年組，喺嚟緊嘅時間我哋都會繼續有傳福音、彼此建
立關係嘅活動，願神賜智慧及能力俾我哋每一個！

張
經
正

係呀，你冇睇錯，係我呀，我仲未退休吖。我竟然仍可以用青年人身份去
帶幸福小組，以年青人心目中的偶像、喜歡的動漫、幸福的定義等，一同透過
幸福為題的曲目、互動遊戲、邊廢水邊討論，從而介紹我們心目中的萬世巨星
「耶穌」。今次巧遇幾位導師倦勤，加上要預備結婚，壓力確實不輕。幸而，
神總會顧念，賜予智慧去拿掐年輕人胃口，引導他們去探索及思考。

在此，感謝每一位踴躍邀請Best的年青人，無論成功與否，看得出你們對
靈魂著緊。亦感謝團隊協助，包括設計精美名牌、精心佈置的及茶點團隊。

追
尋

幸
福
の
路

歡迎弟兄姊妹競猜相中人物是誰！
大 家 可 於 教 會 消 息 版 索 取 競 猜 表 格 ， 填 妥 表 格 後 可 放 入 收 集 箱 內 ， 全 部
猜 對 者 可 獲 精 美 紀 念 品 一 份 ， 遊 戲 截 止 日 期 為 8 / 1 0 ， 答 案 及 得 奬 結 果 1 0
月份家訊揭曉。鼓勵大家向不同組別小組組員尋找答案，彼此認識！

